ՀԱՅՏԱՐԱՐՈՒԹՅՈՒՆ
հրավերի պարզաբանման մասին

Հայտարարության սույն տեքստը հաստատված է գնահատող հանձնաժողովի
 2020 թվականի փետրվարի 26-ի թիվ 3 որոշմամբ և հրապարակվում է 
“Գնումների մասին” ՀՀ օրենքի 29-րդ հոդվածի համաձայն
Ընթացակարգի ծածկագիրը ՀՀ ԱՆ ԲՄԱՊՁԲ-2020/11
Առողջապահության նախարարության կարիքների համար շտապ օգնության մեքենաների ձեռք բերման նպատակով կազմակերպված ՀՀ ԱՆ ԲՄԱՊՁԲ-2020/11 ծածկագրով գնման ընթացակարգի գնահատող հանձնաժողովը ստորև ներկայացնում է նույն ծածկագրով հրավերի վերաբերյալ 25.02.2020թ. ստացված հարցադրումները և դրանց վերաբերյալ 26.02.2020թ. տրամադրված պարզաբանումները`

Խնդրում եմ պարզաբանել․ համատեղ գործունեության պայմանագրի հիման վրա մասնակցության դեպքում արդյոք բանկային երաշխիքները (հայտի, ապահովում, որակավորման ապահովում, պայմանագրի կատարման ապահովում) կարող են ներկայացվել կոնսորցիումի կողմ հանդիսացող ոչ ռեզիդենտ կազմակերպության կողմից ոչ Հայաստանյան բանկից, եթե բանկային երաշխիքում նշված լինեն կոնսորցիումի բոլոր մասնակիցների անվանումներ։ Խնդրում ենք պարզաբանման տեքստում նշել օրենսդրական հիմնավորումները։

Հարգելի մասնակից: Գնման ընթացակարգին համատեղ գործունեության կարգով (կոնսորցիումով) մասնակցելու ընթացակարգերը կարգավորվում են ՀՀ Կառավարության 2017 թվականի մայիսի 4-ի թիվ 526-Ն որոշմամբ հաստատված կարգով, մասնավորապես վերոնշյալ կարգի VII բաժնի 31-րդ կետի 7-րդ ենթակետով, 33-րդ կետի 3-րդ ենթակետով:

Համատեղ գործունեության կարգով մասնակցության դեպքում հայտը ներառում է համատեղ գործունեության պայմանագիր, որում հստակ ամրագրված են մասնակից կազմակերպությունների գործառույթները (հայտի ներկայացման տեխնիկական ապահովման, վճարումների վերաբերյալ, ներկայացված բանկային երաշխիքների մասով):

Սույն հայտարարության հետ կապված լրացուցիչ տեղեկություններ ստանալու համար կարող եք դիմել 
ՀՀ ԱՆ ԲՄԱՊՁԲ-2020/11 ծածկագրով գնահատող հանձնաժողովի քարտուղար Հասմիկ Սարգսյանին:
Հեռախոս՝   (060) 80-80-03/1804Էլեկոտրանային փոստ՝ hsargsyan@moh.am 

